
OʻQUVCHILARNING NUTQ 
KOMPETENSIYASINI 

RIVOJLANTIRISH METODLARI

Sharipova Marjona Rashidovna
University of Business and Science 1-kurs magistranti

Annotatsiya: Mazkur maqolada o‘quvchilarning nutq kompetensiyasini rivojlantirishning pedagogik asoslari, zamonaviy 
metodlari hamda interfaol yondashuvlarning ahamiyati yoritilgan. Shuningdek, ona tili darslarida tinglash, so‘zlash, 
o‘qish va yozish ko‘nikmalarini rivojlantirishga xizmat qiluvchi metod va vositalarning samaradorligi tahlil qilingan. O‘quv­
chilarning kommunikativ faolligini oshirish, mustaqil fikrlashini rivojlantirish va nutq madaniyatini shakllantirishda innovat­
sion pedagogik texnologiyalarning o‘rni ochib berilgan.

Kalit so‘zlar: Nutq kompetensiyasi, kommunikativ kompetensiya, ona tili ta’limi, interfaol metodlar, og‘zaki nutq, yozma 
nutq, tinglab tushunish, mustaqil fikrlash, pedagogik texnologiyalar, nutq madaniyati, ta’lim jarayoni, o‘quvchi faolligi.
Abstract: This article discusses the pedagogical foundations of developing students’ speech competence, modern 
methods, and the importance of interactive approaches. It also analyzes the effectiveness of methods and tools aimed at 
developing listening, speaking, reading, and writing skills in mother tongue lessons. The role of innovative pedagogical 
technologies in increasing students’ communicative activity, developing independent thinking, and forming speech culture 
is highlighted.

Key words: Speech competence, communicative competence, mother tongue education, interactive methods, oral 
speech, written speech, listening comprehension, independent thinking, pedagogical technologies, speech culture, edu­
cational process, student activity.
Аннотация: В данной статье раскрываются педагогические основы развития речевой компетенции учащихся, 
современные методы и значение интерактивных подходов. Также проанализирована эффективность методов 
и средств, направленных на развитие навыков слушания, говорения, чтения и письма на уроках родного языка. 
Освещена роль инновационных педагогических технологий в повышении коммуникативной активности учащихся, 
развитии самостоятельного мышления и формировании культуры речи.

Ключевые слова: Речевая компетенция, коммуникативная компетенция, обучение родному языку, интерак­
тивные методы, устная речь, письменная речь, аудирование, самостоятельное мышление, педагогические техно­
логии, культура речи, образовательный процесс, активность учащихся.

KIRISH
So‘nggi yillarda mamlakatimiz ta’lim tizimida amalga oshirilayotgan keng ko‘lamli islohotlar o‘quvchilar­

ning nutq kompetensiyasini rivojlantirishga alohida e’tibor qaratilayotganini ko‘rsatmoqda. Zamonaviy ta’lim 
jarayonida o‘quvchilarning erkin fikrlashi, o‘z fikrini og‘zaki va yozma shaklda ravon ifodalashi, muloqot jarayo
nida faol ishtirok etishi hamda mustaqil mushohada yuritish qobiliyatini shakllantirish muhim pedagogik vazifa 
sifatida qaralmoqda. Shu sababli ona tili darslarida nutq kompetensiyasini rivojlantirish metodlarini takomil­
lashtirish, innovatsion pedagogik texnologiyalar asosida tashkil etish bugungi kunning dolzarb masalalaridan 
biridir.

Maktabgacha ta’lim tizimida amalga oshirilayotgan islohotlar ta’lim sifatiga yangicha yondashuvni talab 
etmoqda. Bugungi globallashuv jarayonida bolalarni zamonaviy bilim va ko‘nikmalar asosida tarbiyalash, ularda 
ijodiy va tanqidiy fikrlash kompetensiyalarini shakllantirish muhim vazifa hisoblanadi. Shu sababli maktabgacha 
ta’lim tashkilotlarida boshqaruv tizimini takomillashtirish hamda pedagogik jarayonni innovatsion asosda tashkil 
etish dolzarb masalalardan biri bo‘lib qolmoqda.

MAVZUGA OID ADABIYOTLAR SHARHI
Ta’lim jarayoniga kompetensiyaviy va kommunikativ yondashuvlarning joriy etilishi o‘quvchilarning nutqiy 

faolligini oshirish, ijodiy tafakkurini rivojlantirish hamda ijtimoiy munosabatlarda erkin muloqotga kirisha olish 
ko‘nikmalarini shakllantirishga xizmat qilmoqda [2]. Nutq kompetensiyasi o‘quvchilarning til birliklarini bilishi 
bilan cheklanib qolmay, balki ularni amaliyotda to‘g‘ri va samarali qo‘llay olish, fikrni mantiqiy izchillikda bayon 
etish, tinglovchini ishontira olish kabi muhim jihatlarni ham o‘z ichiga oladi. Bu esa ta’limda interfaol metodlar, 
muammoli ta’lim, bahs-munozara, ijodiy topshiriqlar va kommunikativ mashqlardan samarali foydalanishni 
talab etadi.

Umumiy o‘rta ta’lim tizimida ona tili fanining asosiy maqsadlaridan biri o‘quvchilarda nutqiy va kommu­
nikativ kompetensiyalarni shakllantirishdan iboratdir. Jumladan, o‘quvchilarning tinglab tushunish, fikrni og‘zaki 
bayon qilish, matn yaratish, mustaqil yozish va o‘qish ko‘nikmalarini rivojlantirish orqali ularning nutq madani­
yati takomillashtiriladi. Ayniqsa, dars jarayonida zamonaviy pedagogik metodlardan foydalanish o‘quvchilarning 
darsga bo‘lgan qiziqishini oshirib, ularni mustaqil va erkin fikrlashga undaydi.

TADQIQOT METODOLOGIYASI
Nutq kompetensiyasini rivojlantirishda o‘qituvchining metodik mahorati muhim ahamiyat kasb etadi. O‘qi­

tuvchi dars davomida o‘quvchilarda muloqotga kirishish ehtiyojini yuzaga keltirishi, ularni erkin fikr bildirishga 
yo‘naltirishi hamda nutqiy faoliyatni rag‘batlantiruvchi usullardan foydalanishi zarur. Xususan, suhbat, “Aqliy 
hujum”, “Debat”, “Klaster”, rollli o‘yinlar kabi interfaol metodlar o‘quvchilarning nutqiy faolligini oshirishda sama­
rali vosita hisoblanadi. Ushbu metodlar yordamida o‘quvchilar o‘z fikrini asoslash, dalillash, muammoli vaziyat­
larga munosabat bildirish hamda jamoa bilan ishlash ko‘nikmalarini egallaydilar [3].

Shuningdek, ona tili darslarida matn bilan ishlash, ijodiy yozma topshiriqlar, insho va esse yozish kabi 
faoliyat turlari ham o‘quvchilarning yozma nutqini rivojlantirishda muhim o‘rin tutadi. Bunday metodlar o‘quv­
chilarning lug‘at boyligini oshirish, fikrni izchil ifodalash hamda uslubiy savodxonligini shakllantirishga xizmat 
qiladi. Natijada o‘quvchilarda kommunikativ madaniyat, mustaqil fikrlash va nutqiy kompetensiyalar bosqich­
ma-bosqich rivojlanib boradi.

O‘quvchilarning nutq kompetensiyasini rivojlantirishda o‘qituvchining pedagogik mahorati va darsni tashkil 
etish usuli muhim ahamiyat kasb etadi. Ayniqsa, dars jarayonining mazmunli, interfaol va kommunikativ 
yondashuv asosida tashkil etilishi o‘quvchilarning nutqiy faolligini oshirishga xizmat qiladi [4]. 

Ta’lim jarayonida o‘qituvchi tomonidan qo‘llaniladigan metod va usullar o‘quvchilarning fikrlash doirasini 
kengaytirib, ularda mustaqil mushohada yuritish hamda o‘z fikrini erkin ifodalash ko‘nikmalarini shakllantiradi. 
Shu bois nutq kompetensiyasini rivojlantirish jarayonida o‘qituvchi nafaqat bilim beruvchi, balki muloqotni bosh­
qaruvchi va yo‘naltiruvchi subyekt sifatida ham faoliyat olib boradi.

O‘quvchilarning og‘zaki nutqini rivojlantirishda o‘qituvchining nutqi namuna vazifasini bajaradi. O‘qituvchi 
tomonidan so‘zlarning adabiy talaffuz me’yorlariga rioya qilgan holda ravon, aniq va ifodali aytilishi o‘quvchi­
larda to‘g‘ri nutq ko‘nikmalarining shakllanishiga ijobiy ta’sir ko‘rsatadi. Ayniqsa, matnni ifodali o‘qish, urg‘u 
va intonatsiyaga amal qilish, pauzalardan o‘rinli foydalanish o‘quvchilarning nutqiy tafakkurini rivojlantiradi. 
O‘qituvchi dars davomida o‘quvchilarning talaffuzidagi kamchiliklarni o‘z vaqtida tuzatib borishi, ularni erkin fikr 
bildirishga rag‘batlantirishi zarur.

Nutq kompetensiyasini rivojlantirishda o‘qish faoliyati ham muhim o‘rin tutadi. O‘quvchilarning matnni ongli, 
tushunib va ifodali o‘qishi ularning lug‘at boyligini oshirish bilan birga, fikrni mantiqiy anglash qobiliyatini ham 
rivojlantiradi. Takror o‘qish metodi ayniqsa samarali hisoblanib, u orqali o‘quvchi matn mazmunini chuqurroq 
tushunishga, asosiy g‘oyani ajratib olishga hamda fikrni tahlil qilishga o‘rganadi. Bir necha marotaba o‘qilgan 
matn o‘quvchining xotirasida mustahkam saqlanadi va nutqiy faoliyatda qo‘llash imkoniyati kengayadi.

TAHLIL VA NATIJALAR
O‘quvchilarning nutq kompetensiyasi ularning kundalik hayotdagi muloqot jarayonlari davomida shakl­

lanib va takomillashib boradi. Oila muhiti, tengdoshlar davrasi, ta’lim jarayoni hamda turli ijtimoiy munosa­
batlar o‘quvchining nutqiy faoliyatiga bevosita ta’sir ko‘rsatadi. Chunki o‘quvchi har bir kommunikativ vazi­
yatda bir vaqtning o‘zida ham tinglovchi, ham so‘zlovchi sifatida ishtirok etadi. Muloqot jarayonida savollarga 
javob qaytarish, fikr bildirish, bahs-munozarada qatnashish va o‘z qarashlarini himoya qilish orqali uning nutqiy 
tajribasi boyib boradi. Shu jarayonda o‘quvchi xalq maqollari, hikmatli so‘zlar, badiiy asarlar hamda turli matn­
lardan o‘zlashtirgan so‘z va iboralarni amaliy nutqda qo‘llashga odatlanadi. Natijada o‘quvchilarning lug‘at 
boyligi kengayib, fikrni aniq va mantiqiy ifodalash ko‘nikmalari rivojlanadi.

Nutq kompetensiyasining asosini tinglash, so‘zlash, o‘qish va yozish kabi nutqiy faoliyat turlari tashkil etadi. 
Ushbu ko‘nikmalar bir-biri bilan uzviy bog‘liq bo‘lib, biri ikkinchisini to‘ldirib boradi. Masalan, o‘quvchining matnni 

tushunib o‘qishi uning og‘zaki fikr bayon qilish qobiliyatini rivojlantirsa, yozma nutq ustida ishlash esa mantiqiy 
tafakkur va mustaqil fikrlashni shakllantiradi. Tinglash jarayonida o‘quvchi axborotni qabul qiladi va tahlil qiladi, 
so‘zlash orqali esa o‘z munosabatini ifodalaydi. Shu sababli nutqiy kompetensiyaning barcha tarkibiy qismlarini 
kompleks ravishda rivojlantirish muhim pedagogik vazifa hisoblanadi.

Umumiy o‘rta ta’lim tizimida o‘quvchilarning nutq kompetensiyasini rivojlantirish izchil va uzluksiz tarzda olib 
boriladi. Dastlabki sinflardan boshlab ona tili darslarida grammatik bilimlar bilan bir qatorda nutqiy ko‘nikmalarni 
shakllantirishga ham alohida e’tibor qaratiladi. Til sathlariga oid nazariy bilimlarni amaliy mashq va topshiriqlar 
bilan uyg‘unlashtirish o‘quvchilarning nutqiy faoliyatini faollashtirishga xizmat qiladi. Ayniqsa, zamonaviy ta’lim 
jarayonida interfaol metodlar va innovatsion pedagogik texnologiyalardan foydalanish o‘quvchilarning kommu­
nikativ faolligini oshirishda muhim omil bo‘lib xizmat qilmoqda.

Bugungi axborotlashgan jamiyatda o‘quvchilarning nutq kompetensiyasini rivojlantirishda zamonaviy di­
daktik vositalardan foydalanish zarurati ortib bormoqda. Audio va video materiallar, multimedia taqdimotlari, 
elektron darsliklar hamda interaktiv topshiriqlar o‘quvchilarning tinglab tushunish, fikrni ifodalash va yozma 
nutqini rivojlantirishga samarali ta’sir ko‘rsatadi. Bunday vositalar o‘quvchilarni dars jarayoniga faol jalb etib, 
ularda mustaqil ishlash va ijodiy yondashuv ko‘nikmalarini shakllantiradi.

Ona tili darslarida nutq kompetensiyasini rivojlantirishga qaratilgan metodlar va mashqlar tizimi alohida 
ahamiyatga ega. Xususan, matn bilan ishlash, savol-javoblar tashkil etish, bahs-munozaralar o‘tkazish, rasm 
asosida hikoya tuzish, ijodiy matn yozdirish kabi topshiriqlar o‘quvchilarning nutqiy faolligini oshiradi. Matn 
ustida ishlash orqali o‘quvchilar asosiy fikrni ajratish, mazmunni tahlil qilish va xulosa chiqarishga o‘rganadilar. 
Rasmli topshiriqlar esa o‘quvchilarning tasavvur doirasini kengaytirib, obrazli fikrlash hamda og‘zaki nutqini 
rivojlantiradi.

Tinglab tushunishga oid mashqlar o‘quvchilarning diqqatini jamlash, axborotni to‘g‘ri qabul qilish va qayta 
ifodalash qobiliyatini rivojlantiradi. So‘zlash ko‘nikmalarini shakllantirishda esa suhbat, dialog, rolli o‘yinlar va 
taqdimot metodlari samarali natija beradi. Yozma nutqni rivojlantirish uchun insho, esse, bayon va maqola 
yozish kabi ijodiy topshiriqlardan foydalanish maqsadga muvofiqdir. Bu usullar o‘quvchilarning fikrni tizimli 
va savodli bayon qilish ko‘nikmalarini mustahkamlaydi. Ona tili darslarida o‘quvchilarning nutq kompetensi­
yasini rivojlantirishga qaratilgan metod va vositalardan samarali foydalanish ularning kommunikativ salohiya­
tini oshirishda muhim ahamiyat kasb etadi. Nutqiy kompetensiyalarni shakllantirish orqali o‘quvchilarda erkin 
fikrlash, mustaqil mushohada yuritish, muloqot madaniyatiga rioya qilish hamda o‘z fikrini og‘zaki va yozma 
shaklda ravon ifodalash ko‘nikmalari rivojlanadi. Natijada ular jamiyatda faol kommunikativ munosabatga 
kirisha oladigan, zamonaviy tafakkurga ega barkamol shaxs sifatida shakllanadilar.

Nutq kompetensiyasini rivojlantirish jarayonida o‘quvchilarning yosh xususiyatlari, qiziqishlari va individual 
imkoniyatlarini hisobga olish muhim ahamiyatga ega. Chunki har bir o‘quvchining fikrlash doirasi, nutqiy tajribasi 
va muloqotga kirishish faolligi turlicha bo‘ladi. Shu sababli ta’lim jarayonida differensial yondashuv asosida 
tashkil etilgan topshiriqlar o‘quvchilarning nutqiy faoliyatini yanada faollashtiradi. Ayniqsa, ijodiy va muammoli 
vaziyatlarga asoslangan mashg‘ulotlar o‘quvchilarning mustaqil fikr yuritish, voqea-hodisalarga tanqidiy muno­
sabat bildirish hamda o‘z qarashlarini asoslab bera olish ko‘nikmalarini rivojlantiradi.

Dars jarayonida kichik guruhlarda ishlash, jamoaviy muhokamalar tashkil etish va taqdimot usullaridan 
foydalanish ham o‘quvchilarning kommunikativ faolligini oshiradi. Bunday metodlar orqali o‘quvchilar o‘zaro fikr 
almashadi, boshqalarning qarashlarini tinglashga va hurmat qilishga o‘rganadi. Natijada ularda nafaqat nutqiy 
kompetensiya, balki ijtimoiy faollik, hamkorlikda ishlash va muloqot madaniyati ham shakllanadi.

Nutq kompetensiyasini rivojlantirish uzluksiz pedagogik jarayon bo‘lib, u faqat ona tili darslari bilan chek­
lanib qolmaydi. Barcha fanlarni o‘qitish jarayonida o‘quvchilarning og‘zaki va yozma nutqini rivojlantirishga 
e’tibor qaratilishi ta’lim samaradorligini oshiradi. Chunki ravon va mantiqiy fikrlay oladigan o‘quvchi boshqa 
fanlarni ham chuqur o‘zlashtira oladi, o‘z bilimini erkin ifodalash imkoniyatiga ega bo‘ladi. Shu jihatdan qara­
ganda, nutq kompetensiyasi o‘quvchi shaxsining intellektual va ma’naviy kamolotini belgilovchi muhim omil­
lardan biri hisoblanadi. 

Tadqiqot davomida maktabgacha ta’lim tashkilotlarida ta’lim sifatini oshirishga ta’sir etuvchi asosiy omillar 
chuqur tahlil qilindi. O‘rganishlar shuni ko‘rsatdiki, ta’lim samaradorligi, avvalo, pedagogik jarayonning qay 
darajada zamonaviy va innovatsion yondashuvlar asosida tashkil etilishiga bog‘liqdir. Ayniqsa, boshqaruv 
tizimida innovatsion metodlarning qo‘llanilishi pedagoglarning kasbiy faolligini oshirish, ta’lim jarayonini sama­
rali rejalashtirish hamda bolalarning qiziqish va ehtiyojlariga mos ta’lim muhitini yaratishda muhim omil bo‘lib 
xizmat qilmoqda. Tahlillar natijasida zamonaviy boshqaruv asosida faoliyat yuritayotgan maktabgacha ta’lim 
tashkilotlarida pedagoglarning darslarga ijodiy yondashuvi, bolalar bilan individual ishlash ko‘nikmalari va ta’lim 
sifat ko‘rsatkichlari yuqori ekanligi kuzatildi. 

Shuningdek, tadqiqot jarayonida innovatsion pedagogik texnologiyalarni qo‘llashning amaliy natijalari ham 
o‘rganildi. Interfaol metodlar, didaktik o‘yinlar, multimedia vositalari hamda axborot-kommunikatsiya texnologi­
yalaridan foydalanilgan mashg‘ulotlarda bolalarning mavzuni tezroq o‘zlashtirishi, erkin fikr bildirishi va jamoaviy 

faoliyatda faol ishtirok etishi aniqlandi. Ayniqsa, vizual va elektron vositalardan foydalanish bolalarning diqqatini 
jalb qilish, xotirasini mustahkamlash hamda mantiqiy fikrlashini rivojlantirishga ijobiy ta’sir ko‘rsatishi kuzatildi. 
Shu bilan birga, pedagoglarning zamonaviy texnologiyalar bilan ishlash kompetensiyasini oshirish ta’lim sifatini 
yanada rivojlantirishga xizmat qilishi ma’lum bo‘ldi.

Tahlillar davomida ota-onalar bilan hamkorlikni mustahkamlash ham ta’lim samaradorligiga sezilarli ta’sir 
ko‘rsatishi qayd etildi. Ota-onalar ishtirokidagi seminarlar, ochiq mashg‘ulotlar va tarbiyaviy tadbirlar bolalarning 
ta’lim jarayoniga bo‘lgan qiziqishini oshirish bilan birga, ularning ijtimoiy moslashuvi va nutqiy rivojlanishiga 
ham yordam beradi. Tadqiqot natijalari asosida shuni aytish mumkinki, maktabgacha ta’lim tashkilotlarida 
zamonaviy boshqaruv tizimini takomillashtirish, innovatsion pedagogik texnologiyalarni keng joriy etish va 
pedagoglarning kasbiy kompetensiyasini muntazam rivojlantirib borish orqali ta’lim sifati hamda samaradorligini 
yanada oshirish mumkin bo‘ladi.

XULOSA VA TAKLIFLAR
O‘quvchilarning nutq kompetensiyasini rivojlantirish zamonaviy ta’lim tizimining eng muhim vazifalaridan 

biri hisoblanadi. Nutqiy kompetensiya o‘quvchilarning erkin fikrlashi, o‘z fikrini og‘zaki va yozma shaklda ravon 
ifodalashi, muloqot jarayonida faol ishtirok etishi hamda mustaqil mushohada yuritish qobiliyatini shakllan­
tirishda muhim omil bo‘lib xizmat qiladi. Shu bois ona tili darslarida nutq kompetensiyasini rivojlantirishga 
qaratilgan metod va vositalardan samarali foydalanish ta’lim samaradorligini oshirishga xizmat qiladi.

Maqolada tahlil qilinganidek, tinglash, so‘zlash, o‘qish va yozish ko‘nikmalari o‘zaro uzviy bog‘liq bo‘lib, 
ularni kompleks ravishda rivojlantirish o‘quvchilarning kommunikativ salohiyatini yuksaltiradi. Interfaol metodlar, 
matn bilan ishlash, ijodiy topshiriqlar, bahs-munozaralar hamda axborot-kommunikatsiya texnologiyalaridan 
foydalanish o‘quvchilarning nutqiy faolligini oshirishda muhim ahamiyat kasb etadi. Ayniqsa, o‘qituvchining 
pedagogik mahorati, darsni to‘g‘ri tashkil etishi va kommunikativ muhit yaratishi o‘quvchilarda nutq kompeten­
siyasining samarali shakllanishiga zamin yaratadi.

Muntazam kitob mutolaasi, mustaqil fikrlashga yo‘naltirilgan mashqlar va amaliy topshiriqlar o‘quvchilarning 
lug‘at boyligini kengaytiradi, nutq madaniyatini rivojlantiradi hamda ularning ijodiy tafakkurini shakllantiradi. Nati­
jada o‘quvchilar jamiyatda erkin muloqotga kirisha oladigan, o‘z fikrini asosli va mantiqiy bayon qila oladigan 
barkamol shaxs sifatida voyaga yetadilar.

Demak, ona tili darslarida o‘quvchilarning nutq kompetensiyasini rivojlantirishga qaratilgan zamonaviy 
metodlarni izchil qo‘llash, innovatsion pedagogik texnologiyalardan unumli foydalanish hamda ta’lim jara­
yonini kommunikativ yondashuv asosida tashkil etish bugungi kun ta’limining dolzarb vazifalaridan biri bo‘lib 
qolmoqda.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

